
Shri Gajanana Stuti Dandakaranyamkrita

દણ્ડકારણ્યમ્કૃતા શ્રીગજાનનસ્તુતિઃ

॥ શ્રીગણેશાય નમઃ॥
દણ્ડકારણ્યમુવાચ ।
નમસ્તે ગજવક્ત્રાય ગણેશાય મહોદર ।
બ્રહ્મણે બ્રહ્મપાલાય વિઘ્નેશાય નમો નમઃ॥ ૩૮॥
હેરમ્બાય ચતુર્બાહુધરાય  કઞ્જપાણયે ।
પાશાઙ્કુશધરાયૈવ પરેશાય નમો નમઃ॥ ૩૯॥
અનાદયે ચ સર્વેષામાદિરૂપાય તે નમઃ ।
જ્યેષ્ઠાનાં જ્યેષ્ઠરૂપાય જ્યેષ્ઠાય વૈ નમો નમઃ॥ ૪૦॥
સ્વાનન્દવાસિને તુભ્યં સિદ્ધિબુદ્ધિવરાય ચ ।
સિદ્ધિબુદ્ધિપ્રદાત્રે તે મૂષકધ્વજિને નમઃ॥ ૪૧॥
મૂષકોપરિસંસ્થાય ગણેશાય પરાત્મને ।
નાનામાયાપ્રચાલાય મયૂરેશાય તે નમઃ॥ ૪૨॥
નાયકાનાં વિશેષેણ નાયકાય વિનાયક ।
નાયકૈર્વર્જિતાયૈવ   નાયકત્વપ્રદાયિને॥ ૪૩॥
વિઘ્નેશાય મહાવિઘ્નધારિણે સર્વદાયિને ।
પદદાત્રે તથા હન્ત્રે વિઘ્નેશૈસ્તે નમો નમઃ॥ ૪૪॥
અમેયશક્તયે તુભ્યં સર્વપૂજ્યાય તે નમઃ ।
કિં  સ્તૌમિ ત્વાં ગણાધીશ યોગાકારસ્વરૂપિણમ્॥ ૪૫॥
અધુના વરદોઽસિ ત્વં તદા મે નામ સાર્થકમ્ ।
કુરુ નિત્યં વસ સ્વામિન્ મમ દેહે ગજાનન॥ ૪૬॥
ભક્તિં  દેહિ ત્વદીયાં મે સદા બ્રહ્મપ્રકાશિનીમ્ ।
તેનાઽહં કૃતકૃત્યશ્ચ ભવિષ્યામિ ગજાનન॥ ૪૭॥
એવમુક્ત્વા ગણેશાનં પ્રણનામ કૃતાઞ્જલિઃ ।
ભક્તિભાવસમાયુક્તં તઞ્જગાદ ગજાનનઃ॥ ૪૮॥
(ફલશ્રુતિઃ)

દણ્ડકારણ્યમ્કૃતા શ્રીગજાનનસ્તુતિઃ

શ્રીગજાનન ઉવાચ ।
ત્વયા કૃતમિદં સ્તોત્રં મદીયં સર્વસિદ્ધિદમ્ ।
ભવિષ્યતિ મહારણ્ય ભુક્તિમુક્તિપ્રદં પરમ્॥ ૪૯॥
ત્વયોક્તં સફલં સર્વં ભવિષ્યતિ સદા પ્રિયમ્ ।
મામેવ સર્વભાવેન ભજિષ્યસિ ન સંશયઃ॥ ૫૦॥
નાનાવતારવાંશ્ચૈવ ત્વદ્દેહસ્થોઽહમઞ્જસા ।
ભવિષ્યામિ ગણેશોક્ત્વાંઽતર્દધે દેવસત્તમાઃ॥ ૫૧॥
અતો ગણેશક્ષેત્રં તુ દણ્ડકારણ્યમુત્તમમ્ ।
સકલં તત્ર સેવાર્થં દેવાસ્તસ્ય સમાયયુઃ॥ ૫૨॥
તેષાં ક્ષેત્રાણિ દેવેશા દણ્ડકારણ્યગાનિ તુ ।
તેષુ સ્થિતા વિશેષેણ ભજન્તે ગણનાયકમ્॥ ૫૩॥
સર્વેષ્વરણ્યદેશેષુ ગણેશઃ પ્રતિતિષ્ઠતિ ।
દણ્ડકારણ્યમધ્યે સ વિશેષેણાવતારકૃત્॥ ૫૪॥
દણ્ડકારણ્યકં સર્વં ગણેશક્ષેત્રમુચ્યતે ।
મયૂરક્ષેત્રં તન્મધ્યે ભિન્નં સ્વાનન્દવાચકમ્॥ ૫૫॥
ઇતિ દણ્ડકારણ્યમ્કૃતા શ્રીગજાનનસ્તુતિઃ સમ્પૂર્ણા॥
એકાદશસ્તોત્રં
-॥ મુદ્ગલપુરાણં ષષ્ટઃ ખણ્ડઃ । અધ્યાયઃ ૧૩ । ૬.૧૩ ૩૮-૫૫॥
- .. mudgalapurANaM ShaShTaH khaNDaH . adhyAyaH 13 . 6.13 38-55..

